
ஊசி போலத் தொண்டை; கோணி போல வயிறு. 

ஊசி போலத் தொண்டையும் சால் போல வயிறும்.


	(உஷ்டேரி போல வயிறும்.)


ஊசி போல மிடறும் தாழி போல வயிறும். 

ஊசி மலராமல் சரடு ஏறுமா? 

ஊசி மலிவு என்று சீமைக்குப் போகலாமா? 
4580


ஊசி முனையில் தவம் செய்தாலும் உள்ளதுதான் கிடைக்கும். 

ஊசி முனையிலே நிற்கிறான். 

ஊசி மூஞ்சியை ஊதை என்ன செய்யும்.


	(ஊசி மூஞ்சி-தூக்கணங்குருவி.)


ஊசியின் காதில் ஒட்டகம் நுழையுமா? 

ஊசியும் அல்லவோ ஒரு சரட்டைக் கோத்துக் கொண்டிருக்கிறது. 
4585


ஊசியும் கருமானும் உருண்டு ஓடிப் போனான். 

ஊசியும் சரடும் போல. 

ஊசியை ஊசிக் காந்தம் இழுக்கும்; உத்தமனைச் சிநேகம் இழுக்கும். 


	(நட்பு.)


ஊசியைத் தொட்டு உரலை விழுங்குவது போல. 

ஊசி விழுந்தால் ஒலி கேட்கும். 
4590


ஊட்டி வளர்த்த பிள்ளை உருப்படாது.

ஊடும் பாவும் போல. 

ஊடைக்குப் பாவு இருந்தால் அல்லவோ ஓடி ஓடி நெய்வான்? 

ஊண் அருந்தக் கருமம் இழப்பர். 

ஊண் அற்ற போதே உடல் அற்றுப் போம். 
4595


ஊண் அற்ற போதே உளம் அற்றது போல. 

ஊண் அற்ற போதே உறவு அற்றது.


	(அற்றாரோடு.)


ஊண் அற உயிர் அறும். 

ஊண் ஒடுங்க வீண் ஒடுங்கும். 

ஊண் பாக்கு ஒழிய வீண் பாக்கு ஆகாது. 
4600


ஊன் மிச்சம் உலகாளலாம்.

